
   Тулли уйăх — лирика çул пуçĕ —

Ак каллех сана ас илтерет.

Эс кулатăн, кăмăлу сăн уçă,

Йăлтăртатрĕ шур шăл икĕ рет.



Эс кулатăн манăнми, пĕртен-пĕр

Хăвна çеç пилленĕ куллупа.

Кул, выля! Анчах ан иккĕлентĕр

Куçусем тăван сенкер тупа.



Сăвăçăн сăмахĕ сăн-сăпатлă,

Çавăнпа тупа та тĕссĕр мар.

Эп пĕрре çуралнă, пĕрре ватлăп,

Çавăнпа васкатăп та çырма.



Сăввăмсен кун-çулĕ хамран иртĕ:

Этем чунĕ ирĕкленнĕ чух

Шӳлкеме-сурпан та, катан пир те

Сăвă чухлĕ кирлĕ пулас çук.



Эс кулатăн, кăмăлу сан уçă,

Мĕншĕнне пĕлетĕп, ан кала...

Тулли уйăх — лирика çул пуçĕ —

Хутăшайрĕ кайрĕ санпала.

  